
Terjemahan : 

Kementerian Perpaduan Negara telah memberi kebenaran kepada para penganut 

yang telah melepasi 14 hari dari tarikh suntikan dos kedua, untuk menghadiri kuil-kuil 

mulai hari ini. Kementerian ini telah menyelaras Prosedur Operasi Standard (SOP) 

bagi Pembukaan Rumah Ibadat Selain Islam dalam tempoh Pelan Pemulihan Negara 

(PPN) bagi kemudahan penerima vaksin lengkap. Para penganut dikehendaki untuk 

menunjukkan sijil vaksinasi masing-masing di aplikasi MySejahtera kepada pihak 

jawatankuasa kuil sebelum masuk ke kuil.  

 

Negeri-negeri di fasa 1 : 

Kuil-kuil di fasa 1 dibenarkan beroperasi dari pukul 6pagi hingga 2petang dan 4petang 

hingga 10 malam. Penganut yang telah melepasi 14 hari dari tarikh suntikan dos 

kedua sahaja dibenarkan ke kuil. Kehadiran penganut yang lengkap vaksinasi adalah 

terhad kepada 50 orang pada satu-satu masa. Kuil tidak dibenarkan beroperasi jika 

pendeta dan pekerja di kuil belum melengkapi dua dos. Hanya 12 orang ahli 

jawatankuasa sahaja dibenarkan berada dalam kuil. 

Negeri-negeri di fasa 2 : 

Sama seperti yang dimaklum untuk negeri-negeri di fasa 1. 

Negeri-negeri di fasa 3 : 

Masa beroperasi, dan kehadiran penganut dan pendeta yang lengkap dua dos adalah 

sama seperti di negeri-negeri fasa 1 dan fasa 2. Bilangan kehadiran penganut 

tertakluk kepada saiz ruang sembahyang kuil.  



Majlis perkahwinan dan pesta tahunan kuil tidak dibenarkan. Para penganut harus 

memakai pelitup muka dan mendaftar kehadiran dalam aplikasi MySejahtera. Jika 

tiada aplikasi berkenaan, daftar nama dalam buku rekod kehadiran. Orang ramai 

dinasihati agar sentiasa menjaga kebersihan diri dengan menggunakan pembasmi 

kuman, dan memastikan penjarakan fizikal. 

 

 


